
1. UvOD

Donosenjem odluke o prihvatanju UN Standardnih pravila o izjednac¢avanju
mogucénosti za osobe sa invaliditetom (u daljem tekstu: OSI) koju je Vije¢e ministara BiH
usvojilo 30. 09. 2003. godine kao i usvojenom dokumentu Politika u oblasti
invalidnosti u BiH od 08. 05. 2008. godine, nasa drzava opredjelila se za novi pristup u
oblasti invalidnosti baziran na socijalnom modelu i ljudskim pravima. Ovaj dokument je
otvorio pitanje pristupa problemu invaliditeta u BiH, koji je uticao i na osnazivanje
pokreta organizacija osoba sa invaliditetom (u daljem tekstu: OQOSI). Bosha i
Hercegovina je usvajanjem Politike u oblasti invalidnosti pokazala opredjeljenje za
uvazavanje nacela inkluzije i posStivanja ljudskih prava i u mnoge zakone koji su od
interesa za OSI ugradena su nacela nediskriminacije. Medutim, ipak u odredenim
zakonima jo$ uvijek nisu prepoznate potrebe OSI na pravi nacin.

Konvencija o pravima osoba sa invaliditetom Ujedinjenih nacija je rezultat
viSegodiSnjeg kontinuiranog djelovanja OOSI na lokalnom, nacionalnom i
medunarodnom nivou. Generalna skupstina UN-a je usvojila Konvenciju o pravima OSI
13. decembra 2006. godine. Svrha Konvencije je da promoviSe, §titi i osigura puno i
jednako uzivanje svih ljudskih prava i osnovnih sloboda od strane OSI i da promovise
postivanje njihovog urodenog dostojanstva. Konvencija ne stvara nova prava za OSI, ve¢
predvida mehanizme za ostvarivanje postoje¢ih prava. Time ovaj datum postaje od
povijesnog znacaja za OSIu cijelom svijetu.

Historijski dan za OSI Bosne i Hercegovine je 15. 12. 2009. godine kada je
predsjedniStvo Bosne 1 Hercegovine na osnovu saglasnosti Parlementarne skupstine BiH
donijelo Odluku o ratifikaciji Konvencije o pravima osoba sa invaliditetom i Opcionog
protokola. U meduvremenu je Vlada FBiH pripremila i usvojila Strategiju za
izjednacavanje mogucnosti za osobe sa invaliditetom F BiH, a Bosansko-podrinjski
kanton Gorazde, kao i drugi kantoni u FBiH su obavezni da pripreme i usvoje akcione
planove u oblasti invalidnosti. Organizacije OSI BPK-a Gorazde su na osnovu gore
navedenih obaveza izradile nacrt lokalnog Akcionog plana u oblasti invalidnosti (APOI)
BPK-a Gorazde, koji bi trebao biti osnov za izradu i usvajanje zvani¢ne verzije APOI
BPK-a Gorazde.



2. PRAVNO INSTITUCIJALNI OKVIR ZA DONOSENJE AKCIONOG
PLANA U OBLASTI INVALIDNOSTI BOSANSKO-PODRINJSKOG
KANTONA GORAZDE

Pravno-institucionalni okvir za donosenje Akcionog plana u oblasti invalidnosti BPK-a
Gorazde (u daljem tekstu: APOI BPK-a Gorazde) su medunarodni pravni instrumenti
koje je BiH ratificirala i koji su sastavni dio Ustava BiH, Ustava entiteta i kantona i
domaca zakonska regulativa za oblast invalidnosti.

s3tandardna pravila UN za izjednaCavanje moguénosti za osobe s
invaliditetom* iz 1993. god., koja je Vije¢e ministara Bosne i Hercegovine usvojilo u
septembru 2003. god., i koja predstavljaju smjernice i minimalne standarde koje treba
dalje razradivati zakonima da bi se stvorio pravni i institucionalni okvir za izjednacavanje
mogucnosti koje se pruzaju osobama s invaliditetom.

- ,Konvencija UN o pravima osoba s invaliditetom* iz 2006. god. kojom borba
protiv diskriminacije i izjedna¢avanja moguénosti OSI postaju i zakonska obaveza za sve
¢lanice UN koje su je ratificirale, a medu njima je i nasa drzava.

- »SP Agenda 22! je metoda za primjenu Standardnih pravila UN koja pomaZe pri
donosenju planova na nivou lokalnih zajednica u oblasti invalidnosti. Ova metoda je
usvojena ,,Politikom u oblasti invalidnosti u BiH*.

»Politika u oblasti invalidnosti u BiH* (,,Sluzbeni glasnik BiH*, broj: 76/08)
dokument usvojen na nivou drzave u maju 2008. godine, je novi pristup u oblasti
invalidnosti koji se temelji na ljudskim pravima i socijalnom modelu i predstavlja
sveobuhvatan pogled na pitanja invaliditeta, koji rjeSenja za OSI kreira i primjenjuje kroz
multisektoralni pristup uz uc¢esée svih relevantnih aktera na nivou zajednice.

(IsposStovana gore navedena dokumenta).

- ,Strategija i Plan akcije za izjednacavanje moguénosti za osobe s invaliditetom
u Federaciji BiH 2011-2015“ donesena 2009. godine u cilju stvaranja uvjeta za
implementaciju ,,Politike u oblasti invalidnosti u BiH*.

3. METODOLOGIJA IZRADE APOI BPK-a GORAZDE

U izradi ovog prijedloga plana akcije u oblasti invalidnosti, koriSteni su svi domacdi i
medunarodni zakoni 1 akti, a metodologija za izradu dokumenta se zasniva na Agendi 22.
Agenda 22 je strategija koja se koristi za izradu lokalnih akcionih planova u oblasti
invalidnosti, a bazirana je na UN Standardnim pravilima o izjednacavanju mogucnosti za
OSI. To je instrument kojim se politi¢ke odluke provode u interesu OSI i njihovih prava.
Zasnovan je na vrijednostima ljudskih prava i principima UN Standardnih pravila i
Konvencije o pravima OSI. To je takode i okvir koji pomazeda OSI i njihove

1 Agenda 22 je dokument koji je izradila krovna organizacija osoba sa invaliditetom Svedske prema 22
Standardna pravila. Prakti¢éno odgovara na pitanja iz Standardnih pravila i ¢esto se koristi za izradu planova
u oblasti invalidnosti na lokalnom nivou.



organizacije ucestvuju u politickom procesu i odlucivanju kao partneri relevantnim
vlastima. Inicijalno Agenda 22 razvijena je da pomogne lokalnim vlastima oko
planiranja, implementacije, pracenja i evaluacije mjera koje se odnose na OSIL

4. VAZNOST UKLJUCIVANJA APOI BPK-a GORAZDE U
KANTONALNE / LOKALNE STRATEGIJE

,Strategija i Plan akcije za izjednaavanje mogucnosti za osobe s invaliditetom u
Federaciji BiH 2011-2015* jasno ukazuje na obavezu da kantonalne i opc¢inske vlasti
donesu svoje akcione planove u oblasti invalidnosti i da u budZetima uvedu budZzetski
kod koji ¢e omogudéiti implementaciju Strategije za izjedna¢avanje moguc¢nosti osoba s
invaliditetom. S obzirom na ¢injenicu da jo§ uvijek u vecini kantona u FBiH nisu
doneSeni akcioni planovi u oblasti invalidnosti, politika invalidnosti nije uvedena u
kantonalne i lokalne javne politike, a OOSI i OSI nisu ili veoma malo ukljucene u
kreiranje politika i planiranja na kantonalnom i lokalnom nivou.

Ovoj oblasti treba posvetiti posebnu paznju kako bi OSI mogle ravnopravno sa drugima
uzivati svoja osnovna ljudska prava i Zivjeti normalno. Najveci broj konkretnih potreba
OSI nastaju i desavaju se upravo na nivou kantona/lokalne zajednice, ali se tu mogu i
najbolje rijesiti. To ukazuje na potrebu potpunog ukljuéivanja pitanja invalidnosti u sva
kantonalna/lokalna strateska dokumenta.

Lokalni akcioni plan u oblasti invalidnosti je strateski dokument koji povezuje konkretne
mjere 1 akcije koje treba poduzeti da bi se na adekvatan nacin odgovorilo na potrebe 1
prava OSI u lokalnoj zajednici. Kroz APOI BPK-a Gorazde je omoguéeno da OSI i OOSI
imaju kreativniju ulogu u iniciranju i unaprijedenju postojecih i stvaranju novih uvjeta za
ravnopravno uces¢e u svim oblastima Zivota lokalne zajednice, u partnerstvu sa
institucijama vlasti i ostalim subjektima od znacaja.

Ovakvim planskim i sistemskim pristupom rjeSavanju potreba OSI, gdje su OSI bile
ukljucene u njihovom prepoznavanju 1 definiranju koraka ka njithovom prevazilazenju, bi
se adekvatnije iskoristila ve¢ postojeca sredstva namijenjena ovoj populaciji, a uz stalnu
primjenu univerzalnog dizajna i standarda za OSI bi se sprijecilo da se sredstva koriste na
neadekvatan nacin (primjer najveci broj prilaznih rampi nije izgraden po odgovaraju¢im
standardima).

Neophodna sredstva za implementaciju APOI BPK-a Gorazde bi se osigurala prema
nadleznostima sa svih nivoa vlasti kako je i predvideno zakonskom regulativom, ali i
kroz ucesce zajednica, uces¢e OOSI kroz razli¢ite projekte, radom volontera u zajednici,
prikupljanjem donacija, organiziranjem razlicitih dobrotvornih akcija.

5. OPIS PROCESA IZRADE NACRTA APOI BPK-a GORAZDE

Federalni program za OOSI u lokalnim zajednicama ,,Akcioni planovi za ostvarivanje
ciljeva strategije u oblasti invalidnosti FBiH* ima za cilj upravo sistemsko rjeSenje u
oblasti invalidnosti u FBiH kroz usvajanje ,,Strategije za izjedna¢avanje mogucénosti za



osobe s invaliditetom FBiH®, a kojeg zajednicki realiziraju Vlada Federacije Bosne i
Hercegovine, Federalno ministarstvo rada i socijalne politike i OOSI koje djeluju na
podrucju FBiH.

U okviru spomenutog federalnog programa, na sastanku Radne grupe 07. 11. 2013.
godine u prostorijama Udruzenja slijepih i slabovidnih osoba BPK-a Gorazde formirana
je ,.Koalicija organizacija osoba s invaliditetom sa podru¢ja Bosansko-podrinjskog
kantona Gorazde* ( u daljem tekstu: Koalicija OOSI BPK Gorazde) s ciljem izrade
Nacrta i implementacije dijela prioriteta planova akcija u oblasti invaliditeta u lokalnim
zajednicama, kao i njihove promocije. Ova Koalicija broji 4 OOSI i to:

1. Udruzenje gradana oboljelih od | Mirsada Culov 038/227-493
cerebralne paralize i distrofije predsjednica ug.cdpd@bih.net.ba
2. Udruzenje slijepih i slabovidnih Rasid Borovac 061/922-105
predsjednik uslgobpk@bih.net.ba
3. Udruzenje mentalno retardiranih | Emira Hodzi¢ 061/988-145
osoba predsjednica
4. Udruzenje gluhi i nagluhi osoba Saéir Alihodzié 038/228-259
predsjednik

Radna grupa Koalicije je u periodu oktobar-decembar 2013. godine prosla predvidenu
obuku za izradu planova akcije u oblasti invalidnosti, odabrala prioritetne oblasti za
izradu Nacrta lokalnih planova akcija u oblasti invalidnosti i uradila popis potreba OSI i
postojecih resursa u zajednici.

Uz koordinaciju 25.12.2013. godine razvijen je ,, Nacrt Lokalnog plana akcije za period
2013.-2016. godina” za podrucje Bosansko-podrinjskog kantona Gorazde, koji ¢e biti
ponuden kantonalnoj vladi i lokalnim vlastima na usaglasavanje.

5.1. RADNE GRUPE ,, KOALICIJE OOSI BPK-a GORAZDE”

Radnu grupu koja je radila na prikupljanju materijala i izradi ovog Nacrta APOI
BPK-a Gorazde, Cine:
1. mr.sci. Muhamed Hadzi¢ - predstavnik Ministarstva za socijalnu politiku,
zdravstvo, raseljena lica i izbjeglice BPK-a Gorazde;
2. Sabina Dzebo - pomazuci ¢lan udruzenja CDP Gorazde i
3. Emira HodZi¢ - predstavnik udruZenja mentalno retardiranih osoba BPK-a
Gorazde.
Radna grupa za medije:
1. Rasid Borovac - predsjednik udruZenja slijepih i slabovidnih osoba BPK-a
Gorazde
2. Mirsada Culov - predsjednica udruzenja CDP BPK-a Gorazde.
Radna grupa za lobiranje:
1. Rasim Ligata - predstavnik udruzenja mentalno retardiranih osoba BPK-a
Gorazde;
2. Azra Valjev¢i¢ - predstavik opstine Gorazde i
3. Mirsada Culov - predsjednica udruzenja CDP BPK-a Gorazde.




6. ANALIZA TRENUTNOG STANJA U OBLASTI INVALIDNOSTI BPK-a
GORAZDE

6.1. Bosansko-podrinjski kanton GoraZde

Bosansko - podrinjski kanton Gorazde jedan je od deset kantona Federacije BiH i
najmanji je kanton u Federaciji BiH. Prostire se na povr$ini od 573,1 km? i ima veoma
povoljan geografski polozaj koji se proteZze po isto¢nim padinama Jahorine, Borovca i
Kleka, na nadmorskoj visini od 345 metara, $to uslovljava blagu, kontinentalnu klimu,
kratke zime i topla duga ljeta.U sastavu Bosansko-podrinjskog kantona nalaze se 3
op¢ine: Gorazde, Foca u Fedraciji, i Pale u Federaciji.

Prije rata, na ovom podrucju zivjelo je 37.505 stanovnika razli¢ite vjeroispovijesti, dok
trenutni broj stanovnika ovog kantona iznosi oko 25. 000.

Vlada Bosansko-podrinjskog kantona Gorazde stvorila je dobar ambijent za strana i
domaca ulaganja kroz razne podsticaje, veliki je broj stru¢nih kadrova iz maSinske i
hemijske industrije; relativno dobra infrastruktura.U zadnje dvije godine enormno se
povecalo zapoSljavanje u BPK-u Gorazde zbog otvaranja novih radnih mjesta u
industrijskog proizvodnji,. Danas je po broju zaposlenih prvi kanton u Federaciji Bosni i
Hercegovini. Broj zaposlenih u 2012. godine je iznosio 6138, dok je broj nezaposlenih
3637, a prosjecna neto plata je iznosila 736,50 KM, §to je ispod prosjeka na nivou FBiH.

6.2. Osobe sa invaliditetom - OSI

Ne postoje precizni podaci o broju OSI, osim za RVI jer ne postoji standardizirana i
jedinstvena baza podataka na nivou Federacije BiH, tako da se pri planiranju potreba
koristi baza podataka JU ,Centar za socijalni rad Bosansko-podrinjskog kantona
Gorazde” (u daljem tekstu: Kantonalni centar za socijalni rad). Kantonalni centar za
socijalni rad evidentira korisnike i ima podatke o broju korisnika koji su razvrstani —
kategorisani kao OSI (¢ija invalidnost je nastala od rodenja, boleS¢u 1 razli¢itim
povredama). Raspolaze podacima o broju korisnika socijalnih usluga, tude njege i
pomoci, broju korisnika smjeStenih u ustanove 1 broju korisnika socijalne zaStite koji
primaju nov¢anu pomo¢. Ne raspolazu podacima o broju RVI, invalida rada kao 1 OSI
koji nikada nisu kategorisani.

Prema ¢lanu 14. Zakona o osnovama socijalne zastite, zastite civilnih zrtava rata 1 zaStite
porodica sa djecom (,,Sluzbene novine Federacije BiH” broj: 36/99,54/04,39/06 i 14/09)
(u daljem tekstu: Federalni zakon) lica sa invaliditetom i lica u fizickom i psihi¢kom
razvoju, u smislu ¢lana 12. stav 1. tacka 5. ovog zakona su djeca i odrasla lica, koja su:

- slijepa i slabovidna,

- gluha i nagluha,

- sa poremecajem u govoru i glasu,

- sa tjelesnim oS$te¢enjima i trajnim smetnjama u fiziCkom razvoju,

- sa smetnjama u psihickom razvoju (lahkog, umjerenog, tezeg i teSkog stepena),



- sa kombiniranim smetnjama (viSestruko ometena u razvoju).

Osobe sa 90% 1 100% invaliditeta iz BPK Gorazde ostvaruju pravo na li¢nu invalidninu i
dodatak za tudu njegu i pomo¢ po Federalnom zakonu, $to nije slucaj sa osobama koje
imaju manji stepen invaliditeta. Ukupan broj neratnih osoba sa invaliditetom na podrucju
BPK-a Gorazde je 610. OSI sa manjim procentom invaliditeta nisu precizno evidentirane.
Broj civilnih Zrtava rata koji ostvaruju pravo na li¢nu invalidninu iznosi 104. Prema
evidencijama sluzbi za borafko-invalidsku zastitu, evidentirano je 586 ratnih vojnih
invalida. Racunajuci na civilne Zrtve rata i ratne vojne invalide, invalide rada, (o kojima
drzava ima drugi pristup, program i zakon) moze se konstatovati da na podru¢ju BPK
Gorazde zivi oko 1.500 OSI.

OSI spadaju u jednu od najugrozenijih i najsiroma$nijih kategorija stanovnistva.
Nerijetko nemaju adekvatan pristup uslugama, izlozeni su diskriminaciji i njihova ljudska
prava Cesto se krSe. Nazalost, to nije karakteristika samo zemalja u razvoju. Prava OSI se
nerijetko krse i u razvijenim zemljama.

U posljednih desetak godina primjetni su pozitivni trendovi u polju invalidnosti u
svjetskim razmjerama koji sreCom nisu zaobisli ni BiH. Usvajanjem Konvencije UN o
pravima osoba sa invaliditetom, pitanje invalidnosti postaje pitanje ljudskih prava. Ranije
su OSI posmatrali po medicinskom modelu, dok se danas primjenjuje socijalni model u
kojem se naglasak stavlja na prilagodavanje okruzenja za OSlI, a ne na invaliditet.

6.3. Zdravstvo

UZivanje najveceg moguceg standarda zdravlja jedno je od fundamentalnih prava svakog
covjeka bez obzira na rasu, religiju, politicko vjerovanje, ekonomske i socijalne uvjete.
Svjetska zdravstvena organizacija definira zdravlje kao fizicko, mentalno i socijalno
blagostanje, a ne samo odsustvo bolesti.

Prema Zakonu o zdravstvenom osiguranju gradani Federacije BiH ostvaruju pravo na
obavezno, prosireno i dobrovoljno zdravstveno osiguranje. Na podru¢ju BPK Gorazde
kroz obavezan vid zdravstvenog osiguranja ostvaruju se prava na lijekove, ortopedska
pomagala, medicinsko-sanitetske sprave i materijale, kao i medicinsku zastitu kroz
tretman u zdravstvenim ustanovama.

U sastav domova zdravlja uvedene su Sluzbe za rehabilitaciju u zajednici (CBR). Kao
posljedica ratnih dejstava doslo je do pojave velikog broja fizickih i mentalno oSte¢enih
osoba, tako da se ukazala potreba za osnivanje Centra za rehabilitaciju pri zajednici na
nivou primarne zasStite, da bi se §to vise priblizili korisnicima. Ovi centri pruzaju pomo¢
svim OSI u zajednici.

Osobe sa invaliditetom ostvaruju pravo na ortopedska, tiflotehnicka, surdotehnicka i
druga pomagala na osnovu podzakonskih propisa u oblasti zdravstvenog osiguranja. U
ostvarivanju prava na pomagala postoji diskriminacija po uzroku nastanka i wvrsti
invaliditeta. Pomagala koja se mogu nabaviti preko fonda zdravstvenog osiguranja su



najces¢e neodgovaraju¢a i ne prate tehnicka dostignuca, a za pojedine osobe sa
invaliditetom njihova nabavka preko fonda uopste nije moguca. Rokovi za koriStenje
pomagala su razlic¢iti, uglavnom predugi ili”trajni”, a negdje se definiSu prema starosnoj
dobi osiguranika. Nedostupnost odgovaraju¢ih pomagala osobe sa invaliditetom dovodi
do dodatne izolacije, nemoguénosti koriStenja preostalih sposobnosti i njihovog
neravnopravnog ucesc¢a u svom oblastima javnog i privatnog zivota.

Kada govorimo o zdravstvenoj zastiti jo§ uvijek postoje predrasude i nedovoljna
senzibiliziranost/vjestine zdravstvenih radnika o nacinu pristupa OSI, nedostatak
informacija o zastiti i na¢inu ostvarivanja osnovnih ljudskih prava, arhitektonske i druge
barijere, izuzimanje lijekova neophodnih za svakodnevnu zdravstvenu zastitu OSI sa
Esencijalne liste lijekova, nedovoljno posve¢ivanje paznje ranoj identifikaciji i
intervenciji kada je neophodna i radu na prevenciji malignih oboljenja i nastanka/razvoja
dalje invalidnosti. Prilikom nabavke protetickih pomagala, ortoza, ortopedskih cipela 1
kolica, sredstva za inkontinenciju (pelene, kateteri i urinari), pomagala za slijepe,
slabovide, gluhe i nagluhe, participacije OSI su prevelike, posebno ako imamo u vidu da
ove osobe veéinom pripadaju socijalno ugroZzenim kategorijama stanovnistva. Pomagala
za osobe sa invaliditetom su besplatna samo za stndardna kolica (na listi nisu uklju¢ena
kolica na akomulator), pelene za odrasle nisu besplatne $to je veliki apsurd u danasnje
vrijeme. Za slijepe osobe nije odobreno putem zdravstva nabavka pomagala( sat, Stap, cd
pley, toplpmjer, tlakomijer...).

6.4. Socijalna zaStita

Prava OSI iz oblasti socijalne zastite reguliSe Zakon o osnovama socijalne zastite, zastite
civilnih Zrtava rata i zaStite porodica sa djecom (,,Sluzbene novine Federacije BiH”, br:
36/99, 54/04, 39/06 1 14/09) i Zakon o socijalnoj zastiti, zastiti civilnih Zrtava rata 1
zastiti porodica sa djecom (,,Sluzbene novine BPK Gorazde”, br: 10/00, 5/03, 5/05, 3/08,
2/13, 12/13 i 4/14).

OSI osposobljene za zivot i rad imaju pravo na nov¢anu naknadu za vrijeme ¢ekanja na
zaposlenje koja ne pokriva troSkove uzrokovane invaliditetom. Pravo na djeciji dodatak
bez obzira na imovinski cenzus pripada djeci sa invaliditetom i djeci ¢iji su roditelji OSI
(invaliditet od 60% 1 viSe) u iznosu uvecanom za 50%. Za djecu koja se nalaze na

specijalnom Skolovanju, djeciji dodatak pripada za sve vrijeme trajanja Skolovanja, a
najkasnije do navrSenih 27 godina.

Na osnovu zvani¢nih podataka Ministarstva za socijalnu politiku, zdravstvo, raseljena
lica 1 izbjeglice BPK Gorazde 1 Kantonalnog centra za socijalni rad, u nastavku su
prezentirani podaci o broju korisnika jednog dijela prava po osnovu socijalne i zaStite
porodice sa djecom (podaci za 2014 godinu) i to:

- stalna novC€ana pomo¢ 142

- nov¢ana naknada za njegu i pomo¢ od strane drugog lica 385
- nov¢ana naknada za vrijeme ¢ekanja na zaposlenje 12

- Smjestaj u ustanove socijalne zastite 82



- Djeciji dodatak 1.689
- Zdravstvena zastita 269

OSI zive u nezadovoljavaju¢im uslovima jer je finansijska podrska na niskom nivou i ne
uvazava Cinjenicu da su zivotni troskovi OSI znatno vec¢i od troSkova osoba koje nemaju
invaliditet. Opcée prihvaceno stajaliSte je da OSI ne mogu Zzivjeti samostalno, brinuti o
sebi 1 obavljati svakodnevne aktivnosti. Veéina osoba sa invaliditetom zivi od zavisnosti
od svojih roditelja ili drugih ¢lanova porodice. Zbog nepostojanja spektra sluzbi podrske
OSI u svojim domovima, jedan broj osoba sa intelektualnim poteskocama zivi u
institucijama zatvorenog tipa i na taj nac¢in krSe se njihova prava jednakosti i zivljenja u
zajednici, a ovakav vid zbrinjavanja predstavlja oblik segregacije neprihvatljiv u
savremenom drusStvu.

6.5. Obrazovanje

Oblast odgoja i obrazovanja djece sa invaliditetom regulirana je zakonima o:
» predskolskom obrazovanju,
* 0snovnom obrazovanju i
« srednjem obrazovanju.

U skladu sa Zakonom o predskolskom odgoju, Zakonom o osnovnom odgoju i
obrazovanju BPK-a Gorazde i Zakonom o srednjem obrazovanju BPK-a Gorazde,
odgojno-obrazovni rad s djecom s posebnim obrazovnim potrebama moze se realizirati u
op¢im osnovnim $kolama, op¢éim srednjim Skolama i specijalnim $kolama i ustanovama.
U BPK-a Gorazde egzistiraju 2 predskolske ustanove ,7 osnovnih odgojno-obrazovnih
ustanova (od toga 1 muzic¢ka osnovna §kola) 1 3 srednje Skole.

Ukupan broj djece sa invaliditetom ukljucene u redovno osnovno Skolovanje u nasem
kantonu po podacima Kantonalnog ministarstva obrazovanje za Skolsku 2013/14. godinu
iznosio je 7 ucenika (prema procjeni menadzmenta $kola taj broj je i veéi iz razloga $to
odredeni broj prepoznate djece nema RjeSenje od Komisije za procjenu preostale
sposobnosti). Prema evidencijama koje vodi Kantonalni centar za socijalni rad
evidentirano je 30 djece starosne dobi do 15 godina sa 100% invalidnosti, dok podataka o
broju djece sa manjim procentom invalidnosti isti ne posjeduju.

Vrlo mali broj djece sa invaliditetom je ukljuen u ustanove predskolskog i Skolskog
odgoja i obrazovanja. Razlog tome su §to veéina obrazovnih ustanova nisu materijalno i
tehnicki osposobljena za prihvat djece s invaliditetom. Pored nepristupacnosti odredenog
broja obrazovnih institucija u smislu arhitektonskih rjesenja koja ¢e osigurati nesmetano
kretanje ucenika sa invaliditetom (horizontalna i vertikalna prohodnost), postoje i druge
prepreke. Redovne osnovne $kole Cesto ne uzimaju u obzir invaliditet ovih ucenika u
smislu opreme i nastavnih sredstava (npr. MasSine za obracunavanje na Brajevom pismu,
vibracioni stolovi za gluhe 1 nagluhe , sobe za senzornu stimulaciju za viSestruko ometene
ucenike itd.). Ukupni rezultati po pitanju arhitektonskih barijera i opreme uti¢u negativno
na ukljucivanje djece s invaliditetom u redovan odgojno — obrazovni proces. Uz vecu
podrsku lokalne zajednice, u smislu rjeSavanja problema arhitektonske pristupacnosti,

nabavke adekvatnih ucila i pomagala kao i1 uklju¢ivanjem stru¢nog kadra, obrazovanje
djece sa invaliditetom u redovnim §kolama bi se znac¢ajno poboljsalo.

6.6. Zaposljavanje

Najkvalitetniji nacin podrske druStva osobama sa invaliditetom jeste stvaranje uslova za
njihovo zaposljavanje 1 integraciju u zajednicu.lako je trenutno trend zaposljavanja na
prostorima naSeg kantona na velikom nivou, ipak OSI nemaju jednaka prava i
mogucnosti za zaposljavanje 1 samozaposljavanje na trzistu rada.

Zakon o profesionalnoj rehabilitaciji, osposobljavanju i zaposljavanju OSI u F BiH
usvojen je u februaru 2010. godine i u toku je njegova implementacija. Parlamet
Federacije BiH je u julu 2010. godine donio odluku o formiranju Fonda za profesionalnu
rehabilitaciju 1 zaposljavanje OSI. Ovim je zaposljavanje OSI podignuto na federalni
nivo.

Postoje program koji stimuliraju zapos$ljavanje OSI koji se implementiraju putem
kantonalnih sluzbi za zapoSljavanje 1 PIU Seser Federalnog programa podrske
zaposljavanju. Ovo su ad hok rjesenja koja ne doprinose znacajnijem I redovnijem
zapoSljavanju OSI na otvorenom trzi$tu rada. JoS uvijek ne postoji plansko zaposljavanje
OSI. Tako su uc¢injeni znacCajni napredci u ovoj oblasti, ipak se moze konstatovati da
ovdje i dalje postoje znacajni problemi, prije svega u sistemu profesionalne rehabilitacije,
jer do sada u Federaciji nije osnovana niti jedna ustanova za profesionalnu rehabilitaciju
OSl.

Takoder na adekvatan nacin nije rijeSeno pitanje zaposljavanja osoba sa tezim stepenom
invaliditeta, a ne postoje ni adekvatni mehanizmi koji bi obezbijedili zaposljavanje osoba
sa invaliditetom u javnom sektoru i otvorenom trziStu rada. Vecéina programa koji se
finansiraju kroz Fond za profesinalnu rehabilitaciju 1 zapos$ljavannje su vremenski
ograniceni, pa osobe koje dobiju posao, nakon isteka ovog perioda gube zaposlenje.

Prema evidenciji Kantonalne sluzbe za zaposljavanje Gorazde na evidenciji se nalazi 48
nezaposlenih OSI.

U BPK-u Gorazde jo§ uvijek postoje negativni stavovi i predrasude prema uposlenim
OSl, a posebno prema radno angazovanim o0sobama sa intelektualnim oS$tecenjima.
Privatni poduzetnici slabo koriste povlastice koje im pruza ovaj Zakon i nemaju praksu
zapoSljavati OSL

Postojece stanje je dovelo do toga da su osobe sa invaliditetom iskljucene iz trzista rada i
njihov stepen nezaposlenosti je izuzetno visok, zbog ¢ega osobe sa invaliditetom spadaju
u kategoriju stanovniStva kojoj prijeti rizik izrazitog siromastva, §to povecava njihovu
socijalnu iskljuc¢enost.

7. PLAN MJERA I RJESENJA KOJE TREBA PROVESTI
Vizija
ZIVOT PO MJERI COVIJEKA
Misija

UREDENJEM I PRIMJENOM ZAKONSKIH OKVIRA OBEZBJEDITI USLOVE ZA
DONOSENJE I PROVOBDENIJE SISTEMSKIH RJESENJA SA CILJEM ZIVOTA PO
MIJERI SVAKOG COVJEKA NA PROSTORIMA BPK-a GORAZDE

Pregled odabranih prioritetnih oblasti:

Koalicija OOSI BPK-a Gorazde je vodeéi se”Standardnim pravilima UN-a” koja su
postala univerzalno polaziste u kreiranju politike u oblasti invalidnosti i prema
prepoznatim potrebama i trenutnim resursima od 22 standardna pravila odabrala Pravilo
»Podizanje nivoa svijesti o pitanjima invalidnosti“ iz preduvjeta za jednako
sudjelovanje i Pravila ,,Pristupa¢nost* i ,,Obrazovanje* iz podru¢ja za jednaku
participaciju.

Ovo je pocetak ukljucivanja problematike invalidnosti na kantonalnom/lokalnom nivou, a
za potpuno sudjelovanje i jednaku participaciju OSI ovaj APOI u budué¢nosti trebalo
nadopuniti i drugim standardnim pravilima.

7.1 PRIORITETNA OBLAST:
PODIZANJE NIVOA SVIJESTI O PITANJIMA INVALIDNOSTI
(¢lan 8. Konvencije UN o pravima OSI; Pravilo 1 — Standardna pravila UN)

Nedovoljno razvijena svijest o pravima, potrebama i moguc¢nostima OSI i o potrebi
izjednac¢avanja mogucnosti za sve osobe u drustvu je jedan od glavnih razloga za lo$
polozaj ove marginalizirane grupe ljudi.

Dugi niz godina se prema OSI pristupalo jedino sa stanovista medicinskog modela, $to je
dovelo do stavova u drustvu da je nivo moguénosti OSI izrazito nizak. Ovakav pristup
istice nesposobnost OSI, njihovu zavisnost od drugih ljudi i jedino rjeSenje polozaja i
problema OSI vidi u socijalnim davanjima i smjestaju u zatvorene institucije.

Pokrenute inicijative od samih OOSI i NVO sektora o promjeni percepcije o OSI dovele
su do odredenih pomaka, ali ipak bez vecih rezultata, jer bez planskog, konstantnog
informiranja i edukacije Sire javnosti ne moze se sprovesti niti jedna konkretna akcija u
ovoj oblasti koja bi dovela do zeljenih promjena. Potrebno je raditi na obezbjedenju
kontinuiranog podizanja svijesti o pravima, sposobnostima i mogu¢im doprinostima
osoba sa invaliditetom u svim oblastima Zivota i rada, ukljucujuéi njihove porodice, a
vode¢i rauna o starosnoj dobi 1 spolu.

7.1.1. PRIORITETNA POTREBA:

PODIZANJE NIVOA SVIJESTI KOD PREDSTAVNIKA
ZAKONODAVNE/IZVRSNE VLASTI, UPOSLENIKA
KANTONALNIH/LOKALNIH ORGANA UPRAVE, JAVNIH | OBRAZOVNIH
USTANOVA | PRIVATNOG SEKTORA O PRINCIPU POTPUNOG UCESCA 1
JEDNAKOSTI OSI.

Uposlenici u kantonalnim/lokalnim organima uprave, u javnim i obrazovnim ustanovama
i privatnom sektoru su slabo informirani i educirani o pravima i potrebama OSI, a upravo
su oni ti koji bi trebali biti podrska OSI i pruziti im aktualne i adekvatne usluge i
informacije u njima prihvatljivoj formi.

U institucijama vlasti, javnim ustanovama i obrazovnim ustanovama ne postoje zasebne
sluzbe/odgovorni struénjaci koji su zaduzeni za podrsku OSI, a poslodavci su slabo
upoznati 0 moguénostima OSI i ukljucivanju problema OSI u svoje djelatnosti, te slabo
koriste povlastice koje im pruza Zakon i nemaju praksu zapoSljavanja OSI.

RjeSenje:

Kontinuirano raditi na podizanju nivoa svijesti i edukaciji o pravima, potrebama i
moguénostima OSI kod predstavnika zakonodavne/izvr$ne vlasti, uposlenika
kantonalnih/lokalnih organa uprave, javnih i obrazovnih ustanova i privatnog sektora.

Konkretni koraci:

Korak 1

Organizirati seminar o pravima, potrebama i moguc¢nostima OSI za predstavnike
zakonodavnih / izvr$nih organa vlasti, organa uprave na kantonalnom i lokalnom
nivou, javnih institucija, medija i privatnog sektora

Cilj seminara, konferencija i okruglih stolova je pravazilazenja predrasuda koje postoje
prema OSI i potrebi provodenja principa potpunog uce$ca i jednakosti (1 seminar na
kantonalnom nivou i seminari u tri op¢ini BPK-a Gorazde)

Procjena potrebnih sredstava: 2.000,00 KM

Odgovorni subjekti: Projekt Koalicije OOSI BPK-a Gorazde, uc¢es¢e opcina/kantona
kroz prostor/opremu.

Vremenski okvir: 2015 — 2017. god.

Korak 2

Zagovarati kroz kampanje potrebu formiranja sluzbi za podrsku OSI. Imenovanja
sluzbenika za OSI, izdavanja informativnih materijala od strane organa uprave u
adekvatnim formatima za OSI, postavljanje informacija u elektronskom obliku na dijelu
op¢inske stranice, gdje bi bile obuhvacene sve informacije o OSI, a sve radi
blagovremenog i adekvatnog pruzanja usluga i informacija vezanih za pitanja OSI.
Procjena potrebnih sredstava: podaci u fazi prikupljanja

Odgovorni subjekti: Projekt Koalicije BPK-a Gorazde, u¢esc¢e opc¢ina/kantona.
Vremenski okvir: 2015 -2017. god.

7.1.2. PRIORITETNA POTREBA:
JACANJE KAPACITETA OOSI

U cilju ostvarivanja boljeg polozaja i zastite OSI i zadovoljavanja njihovih potreba,
0visno o vrsti i stepenu invalidnosti, a shodno ¢1.51. do 53. Zakona o osnovama socijalne
zastite, zastite civilni zrtava rata i zastite porodice sa djecom, data je moguénost
osnivanja udruzenja koja okupljaju OSI. OOSI na prostoru BPK-a Gorazde nemaju
sistemski rjeseno finansiranje. Sa nivoa opc¢ine izdvajaju se minimalna finansijska
sredstva na mjeseCnom nivou za zadovoljavanje osnovnih rezijskih troskova. Takoder sa
nivoa kantona izdvajaju se finansijska sredstva za sufinansiranje dijela godiSnjih
operativnih troskova udruzenja kao i za realizaciju programskih i projektnih aktivnosti
OOSI. Medutim, sredstva koja se izdvajaju iz opcinskog i1 kantonalnog nivoa su
nedovoljna za opstanak i normalno funkcionisanje udruzenja koja okupljaju OSI. Ova
udruzenja okupljaju svoje ¢lanove koji su invalidi najteze kategorije i iz svojih skromnih
sredstava pruzaju razne vidove podrske i pomodi.

Rjesenje:

Kroz razlicite nacine i nivoe obezbjediti potrebna finansijka sredstva za rad udruzenja
koja okupljaju OSI na kantonalnom/opé¢inskom nivou. U narednim godinama u
kantonalnom/opc¢inskom budzetu planirati finansijska sredstva za rad udruzenja neratnih
OSl i ista udruzenja proglasiti udruzenjima od javnog interesa.

Konkretni koraci :

Korak 1

Udruzenja koja okupljaju neratne OSI bi trebalo proglasiti udruzenjima od javnog
interesa, time bi ista udruzenja imala odredene beneficije i ne bi se svrstavala u
hobisticka udruzenja.

Procjena potrebnih sredstava: podaci u fazi prikupljanja

Odgovorni subjekti: Projekt Koalicije OOSI BPK-a Gorazde, u¢esée opéina/kantona
Vremenski okvir: 2015 — 2017. god.

Korak 2

Radni sastanci sa predstavnicima izvrSne 1 zakonodavne vlasti na iznalaZenju nacina
jacanja finansiranja OOSI, kao i razlike ovih udruzenja i hobistickih udruzenja. Na
lokalnom nivou finansiranje OOSI se obezbjeduje djelimi¢no kroz budzete lokalne
zajednice, a ve¢inom putem razli¢itih projekata.

Odgovorni subjekti: Projekt Koalicije OOSI BPK-a Gorazde, uc¢es¢e op¢ina/kantona
Vremenski okvir: 2015 — 2017. god.

Korak 3

Lobiranje kod stranackih predstavnika za usvajanje prijedloga jacanja udruzenja neratnih
OOsiI.

Odgovorni subjekti: Projekt Koalicije OOSI BPK-a Gorazde

Vremenski okvir: 2015 - 2017. god.

Neophodni resursi:

Budzeti kantonalnih i lokalnih vlasti, projekti/donatori, stru¢ni saradnici, oprema, ucesce
javnih institucija.

7.2. PRIORITETNA OBLAST:
PRISTUPACNOST
( ¢lan 9. Konvencije UN o pravima OSlI, Pravilo 2 - Standardna pravila UN)

Pristupac¢nost ima znacajno mjesto u procesu izjednacavanja OSIl. Ovo pravilo
podrazumjeva pravo na pristupac¢nu sredinu za OSI i obezbjeden pristup informacijama i
komunikacijama. Potrebno je kontinuirano raditi u svim javnim ustanovama na
osiguranju pristupacnosti, uklanjanju arhitektonskih 1 drugih barijera i uvodenje
elemenata informacijske i druge podrske za gluhe i nagluhe, slijepe i slabovidne, te osobe
sa mentalnim 1 intelektualnim potesko¢ama.

Iako se dosta radi na pristupacnosti zadnjih godina (izgradnja kosih rampi) to nije
dovoljno za samostalni zivot OSI. Prilagodenost pojedinih javnih ustanova i institucija
OSI jo$ uvijek je na veoma niskom nivou, a mnogobrojne su prepreke i barijere koje
onemogucavaju OSI da samostalno i upotpunosti jednako sa drugima ucestvuju u svim
podru¢jima zivota( zaposljavanje, obrazovanje, kulturni zivot, sport i rekreacija itd).

7.2.1. PRIORITETNA POTREBA:
PRAVO NA PRISTUPACNU SREDINU

Pristup OSI njihovom zivotnom okruZenju, sredstvima javnog prijevoza, institucijama,
uslugama nije u skladu sa njihovim potrebama. Treba primjeniti univerzalni dizajn u
uredenju prostora i tako obezbjediti neprekidan lanac kretanja OSI. Na podruc¢ju BPK-a
Gorazde do sada se radilo pretezno na uklanjanju barijera vezanih za pristup javnim
institucijama kod kojih su uradene pristupne rampe ( opcine, $kole, zdravstvene ustanove,
kulturno-sportske ustanove, banke itd), ali veliki broj rampi nije uraden po standardima i
univerzalnom dizajnu i neupotrebljive su za OSI. Veéina javnih ustanova na podrucju
BPK-a Gorazde su jos uvijek arhitektonski, komunikacijski 1 informaciono nepristupacne
za OSI. (Primjer: Kantonalni centar za socijalni rad koji je smjesten na drugom i tre¢em
spratu zgrade 1 kao takav je u potpunosti nepristupacan OSI).

RjeSenje:

Na nivou kantona/lokalnih zajednica u strateske planove uvesti standarde pristupacnosti i
univerzalni dizajn izgradenog okruzenja za OSI, primjenjivati ih i1 nadzirati provodenje,
uklanjajuéi barijere u skladu sa potrebama OSI kako bi sve usluge u lokalnoj zajednici
bile dostupne i ovim osobama.

Konkretni koraci:

Korak 1

Formirati Radnu grupu za pristupacnost u lokalnim zajednicama

Radna grupa sacinjena od: OOSI, OSI, nadleZznih predstavnika lokalnih vlasti, arhitekata,
gradevinskih inspekcija, saobracajnih stru¢njaka, i drugih stru¢nih osoba ¢e analizirati
postojece prepreke i raditi na njihovom uklanjanju kao i stalno nadzirati osiguravanje
pristupacnosti.

Procjena potrebnih sredstava: podaci u fazi prikupljanja

Odgovorni subjekti: Koalicije BPK-a Gorazde, uc¢esce opcina/kantona.

Vremenski okvir: 2016. god.

Korak 2

Uvesti u obavezu dugoroc¢ni plan za izgradnju adekvatnih pristupa svim javnim
institucijama na podrucju BPK-a Gorazde

Cilj: do 2016. godine uraditi dvije pristupne rampe u lokalnoj zajednici, te izvrSiti
rekonstrukciju do sada uradenih neadekvatnih pristupa.

Procjena potrebnih sredstava: projekti — 20 000, 00 KM

Odgovorni subjekti: Koalicija OOSI BPK-a Gorazde, u¢esc¢e opéina/kantona
Vremenski okvir: 2016.god.

Korak 3

Integrisati standarde pristupacnosti i koncepte univerzalnog dizajna u urbanisticke
planove.

Procjena potrebnih sredstava: podaci u fazi prikupljanja

Odgovorni subjekti: Koalicija OOSI BPK-a Gorazde, u¢esce opc¢ina/kantona.
Vremenski okvir: 2015 — 2017. god.

7.2.2. PRIORITETNA POTREBA
IZNACI PROSTORIJE ZA KANTONALNI CENTAR ZA SOCIJALNI RAD
KAKO BI BIO PRISUPACAN OSI

Kantonalni centar za socijalni rad smjesten je u prostorijama zgrade na drugom i treCem
spratu sto predstavlja otezan pristup OSI. Adekvatan prilaz i pristup nemaju ni osobe koje
nemaju invaliditet (starije i nemo¢ne osobe) a da ne govorimo o OSI kojima je pomenuta
institucija prva kada im je pomoc¢ i podrska potrebna. Tako su OSI uskracene da odlaze u
Kantonalni centar za socijalni rad kada im je to potrebno.

RjeSenje:
Izna¢i na¢in da se prostorije Kantonalnog centra za socijalni rad izmjeste u prostorije
koje ¢e biti pristupacne OSL

Konkretni koraci :

Korak 1

Zalagati se da se prostorije Kantonalnog centra za socijalni rad izmjeste u druge
prostorije kako bi bile u svakom trenutku pristupacne OSI.

Procjena potrebnih sredstava: podaci u fazi prikupljanja

Odgovorni subjekti: Koalicija OOSI BPK-a Gorazde, kantonalne vlasti.

Vremenski rok: 2015 — 2017. god.

7.2.3. PRIORITETNA POTREBA:
OMOGUCITI PRISTUP INFORMACIJAMA I KOMUNIKACIJAMA ZA
SLIJEPE | SLABOVIDNE, GLUHE | NAGLUHE OSOBE

Sto se ti¢e ostvarivanja prava na informacije i ravnopravno uée$ée u Zivotnoj i radnoj
sredini za slijepe 1 slabovidne osobe na podruc¢ju BPK-a Gorazde jako se malo uradilo.
Informacije nisu ili vrlo malo dostupne za slijepe i slabovidne osobe, malo je knjiga i
materijala na Brajevom pismu, OSI nemaju pristup tehnickim pomagalima i ucilima za

slijepe i slabovidne osobe (CD-ovi s knjigama radenim u audio i digitalnoj tehnici,
uredaji za konverziju Stampanog materijala u Brajevo pismo, raCunari sa govornim
softverima). Prometna infrastruktura nije prilagodena ovim osobama, nisu ozvucene
raskrsnice ili taktilne staze na trotoarima i sl.

Osobe sa ostecenjem sluha i vida imaju ograni¢en pristup informacijama u razli¢itim
komunikacijama. Ne postoji niti jedna informativna emisija na lokalnim medijima sa
prijevodom na znakovni jezik.

RjeSenje:

Sistem informacija i komunikacija uskladiti prema potrebama slijepih i slabovidnih kao i
gluhi i nagluhih osoba.

Konkretni koraci.

Korak 1

Uvesti zvuénu signalizaciju na raskrsnicama

Odabrati dvije raskrsnice na podrué¢ju BPK-a Gorazde po prioritetu prostornog okruzenja
vaznog za OS] i na njima uvesti zvu¢nu signalizaciju do 2016. godine

Procjena potrebnih sredstava: projekti — 45. 000, 00 KM

Uces¢e Kanton/opéine/projekti/donatorska sredstva

Vremenski okvir: 2016. god.

Korak 2

Izvrsiti obuku slijepih lica za kretanje sa bijelim Stapom
Jedna obuka na podru¢ju BPK-a Gorazde

Procjena potrebnih sredstava: projekti — 2. 000, 00 KM
Ucesée projekti/donatorska sredstva

Vremenski okvir: 2016. god.

Korak 3

Pripremiti minimalno jednu informativnu emisiju sedmi¢no na lokalnoj televiziji sa
gestovnim govorom

Na lokalnoj televiziji pripremiti u dogovoru sa udruZenjem jednu informativnu emisiju
sedmicno sa gestovnim govorom kako bi istim osobama bile pristupacne informacije o
deSavanjima u nasem kantonu.

Procjena potrebnih sredstava: kroz donacije/projekte

Ucesée projekti/donatorska sredstva

Vremenski rok: Kontinuirano.

7.3. PRIORITETNA OBLAST:
_ OBRAZOVANJE
(Clan 24. Konvencije UN o pravima OSI i Pravilo 6 - Standardna pravila UN)

Jedno od osnovnih ljudskih prava je pravo na obrazovanje. Jednak pristup obrazovanju
osnovni je preduvjet za socijalnu ukljucenost i neovisnost OSI. Obrazovanje treba da je
organizirano tako da u potpunosti zadovoljava potrebe OSI. Posebnu paznju treba
posvetiti i nastavnom osoblju u $kolama u kojima su zastupljena i djeca sa posebnim
potrebama.

Okvirni ,,Zakon o osnovnom i srednjem obrazovanju® ¢lan 19., ,,Zakon o osnovnom
odgoju 1 obrazovanju BiH* ¢lan 5. istie da «Inkluzija»y podrazumijeva sveobuhvatno
ukljucivanje lica s teSko¢ama u razvoju, teSko¢ama u ucenju i uopce tesko¢ama socijalne
integracije ne samo u 0dgojno — obrazovni sistem ve¢ i u svakodnevni zivot i druStvenu
stvarnost.

| pored zakonskih pretpostavki koje propisuju jednak pristup obrazovanju za sve od
predskolskog do visokog obrazovanja, obrazovanje za OSI daleko je od pristupacnog.
Nazalost u nasim lokalnim zajednicama ne postoji adekvatna podrska djeci 1 mladima s
posebnim potrebama i nedovoljna je njihova uklju¢enost u drustveni zivot i odgojno-
obrazovni sistem tj. inkluzivno obrazovanje se nekvalitetno provodi. Potrebno je naglasiti
da je prisutan nizak stepen senzibiliziranosti gradana i predstavnika lokalne zajednice o
znacaju i vaznosti podrske ovoj populaciji, nizak stepen obrazovanosti roditelja djece s
posebnim potrebama.

lako su posljednjih godina vidljivi pomaci na provodenju inkluzije u obrazovanju
potrebna je veca ukljucenost svih struktura na participativnoj osnovi kako bismo postigli
potpunu uklju¢enost djece s posebnim potrebama u odgojno-obrazovni sistem.

Potrebno je naglasiti da je prisutan nizak stepen senzibiliziranosti gradana i predstavnika
lokalne zajednice o znaCaju i vaZznosti podrSke ovoj populaciji, nizak stepen
obrazovanosti roditelja djece s posebnim potrebama.

7.3.1 PRIORITETNA POTREBA:
UVODENJE MOBILNIH STRUCNIH TIMOVA U INKLUZIVNO
OBRAZOVANJE

Za kvalitetno provodenje inkluzivnog obrazovanja neophodno je provoditi kontinuirano
pracenje implementacije provodenja inkluzivne nastave od strane mobilnih stru¢nih
timova (pedagog, psiholog, defektolog, oligofrenolog, logoped, pedijatar...)

RjeSenje:

Formirati mobilne timove sastavljene od stru¢nog defektoloskog kadra.

Konkretni koraci:

Korak 1

Donijeti dopunu Zakona ili podzakonskih akata koji bi definirali formiranje timova u
procesu inkluzivnog obrazovanja, njihov nacin rada i izvore finansiranja.

Procjena potrebnih sredstava: u fazi prikupljanja

Odgovorni subjekti: Koalicija OOSI BPK-a Gorazde, nadlezno resorno ministarstvo
obrazovanja.

Vremenski okvir: 2015 — 2017. god.

Korak 2

Formirati mobilni struéni tim i osigurati uslove za njihov rad (opservacija djece, izrada
obrazovnog programa i njihovo pracenje, savjetodavna pomo¢ nastavnicima...) na
podrucju BPK-a Gorazde.

Procjena potrebnih sredstava: 2 000, 000 KM

Odgovorni subjekti: Nadlezno resorno ministarstvo oObrazovanja u saradnji sa
Koalicijom OOSI BPK GoraZzde.

Vremenski okvir: 2015 — 2017. god.

18



7.3.2. PRIORITETNA POTREBA
OMOGUCITI DJECI I MLADIMA SA INVALIDITETOM OBRAZOVANJE
KROZ ALTERNATIVNI PRISTUP

U BPK-a Gorazde ne postoji dnevni centar za djecu i mlade sa invaliditetom tako da su
isti uskraceni za zivot u zajednici.

RjeSenje:
Osnivanje i rad dnevnog centra.

Konkretni koraci:

Korak 1
Pokrenuti inicijativu za osnivanje dnevnog centra u lokalnoj zajednici za djecu i
mlade sa invaliditetom kroz projekte OOSI,ministarstava, opé¢ina.

Postojeci resursi:

Stru¢ni nastavni kadar u Skolama, OOSI-stru¢no osoblje, ,Indeks inkluzivnosti u
obrazovanju”(8kola za sve), ,,Pravilnik o obrazovanju u€enika s poteSko¢ama u razvoju u
osnovnim i srednjim $kolama” BPK-a Gorazde.

Odgovorni subjekti: Nadlezno resorno ministarstvo obrazovanja, odgojno-obrazovne
ustanove, OOSI, Kantonalni centar za socijalni rad.

Vremenski okvir: 2015 — 2017. god.

8. MONITORING | EVALUACIJA REALIZACIJE APOI BPK-a GORAZDE

Nakon usvajanja APOIl BPK-a Gorazde uspostavit ¢e se proces monitoringa i pracenje
provodenja realizacije ovog plana, a u tu svrhu ¢e se formirati Radni tim u kojem bi se
osim predstavnika vlasti bile uklju¢ene i OOSI/OSI. U tu svrhu ¢ée se izraditi potrebni
indikatori za monitoring i pracenje.

Proces nadgledanja (monitoringa) i procjene (evaluacije) provodenja APOl BPK-a
Gorazde izuzetno je vazan kako bi se osiguralo postizanje odrzivosti kao 1 odgovarajuceg
kvaliteta mjera koje se provode, a koje je APOI BPK-a Gorazde definisao.

Plan monitoringa i procjene realizacije APOI obuhvata Cetiri nivoa:
» Nadgledanje i procjena napredovanja provodenja cjelokupnog APOI BPK
Gorazde (pracenje realizacije APOI  prema koracima, odnosno mjerama
definisanim u dokumentu);

» Nadgledanje i procjena pojedinih aktivnosti APOI BPK Gorazde ;

» Nadgledanje i procjena eventualnih promjena u realizaciji APOI BPK
Gorazde (da li rjeSenja i mjere na provodenju APOI BPK Gorazde na
zadovoljavajuci na¢in odgovaraju potrebama OSI);

* Nadgledanje i procjena potro$nje sredstava predvidenih za realizaciju APOI
BPK Gorazde.

Clanovi ovog tijela koristi¢e upitnike, intervjue, evidencijske izvore, statisti¢ke podatke i
ostale raspolozive metode koji ¢e sluziti da se na odgovaraju¢i nacin prati 1 procjenjuje
uspjeh u realizaciji aktivnosti APOI .

Planirano je da periodi¢ni rezultati ove komisije/tima budu prezentovani medijima, §to ¢e
dodatno pojacati realizaciju samoga APOI BPK Gorazde. Institucijama i organizacijama
dostavice se APOI BPK-a Gorazde, te ¢e iste biti pozvane da dostavljaju sve relevantne
informacije i podatke iz oblasti svog djelovanja, a u skladu sa planiranim aktivnostima i
preuzetim obavezama. Sve navedene podatke sakuplja¢e Komisija za pracenje i procjenu,
a nalazi, odnosno, rezultati evaluacije i monitoringa posluzice za revidiranje postavljenih
ciljeva i aktivnosti, kao i unapredenje kompletnog procesa realizacije APOlI BPK-a
Gorazde.

